
జో మహిమ చంద్ర పుష్కరి

ణీ మహిత తటంబునందు నిగమస్తుతమై.

	శా.	
ఏ పుణ్యాయతనంబుఁ జొచ్చి నియతిన్ వీక్షించుపుణ్యుల్, మహా

పాపశ్రేణి జయించి నిర్మలమతిం జపించు సుజ్ఞానులై,

తాపంబుల్ పెడఁబాసి దండధరదూతవ్రాతముం దోలి, య

వ్యాపన్నం బగు సత్ఫథంబునఁ దుదిన్ వర్తింతు రత్యున్నతిన్.

	క.	
కృత నిష్ఠీవన పతిత

ప్రతిభాషానృత దురుక్తి పఠనాదుల స

న్మతి శ్రీరంగముఁ బేర్కొను

నతఁ డఘములఁ బాసి పొందు నచ్యుతపదమున్.

	ఆ.వె.	
అతి విదేశ వాసులైన నన్యద్వీప

నిలయులైన భక్తి నివ్వటిల్లఁ

జేతులెత్తి యొక్క శ్రీరంగమున కెదు

తై భజించి కాంతు రభిమతముల.

	మ.	
అరవిందాక్షదినోపవాసము, తులస్వాస్యాదముం, జంద్రపు

ష్కరిణీస్నానము, రంగమందిరలసత్సందర్శనానందమున్,

వరగీతాపఠనంబు గల్గునొక జన్మం బందు నెవ్వారి క

ప్పురుషుల్ ప్రాప్తసమస్తకాములు జగత్పూజ్యుల్ ముకుందాకృతుల్.

	క.	
చాతుర్మాస్యస్థితిఁ బ్ర

ఖ్యాత శ్రీరంగసీమఁ గల్గినసుకృతం,

బాతలఁ బెఱతీర్ధంబుల

నేతెఱఁగున సంభవింప వెన్నాళ్లున్నన్.

	క.	
శ్రీరంగ భవనమున ముద

మారఁగ నొకరాత్రి యున్నయట్టి ఘనులు దు

ర్వార మహాపాతక శత

పారంపర్యములవలనఁ బాయుదు రనఘా!

		 ఈ పేజీలో చివరి మార్పు 22 నవంబరు 2020న 00:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

